
Fastsetjing av betalingssatsar for kommunale vigslar 
 
 
13.12.2018 Kommunestyret: 
Handsaming i møtet: 
Rådmannen sitt framlegg vart samrøystes vedteke.  
 
KS- 060/2018 Vedtak: 
Samnanger kommune innfører følgjande betalingssatsar for kommunale vigslar. Satsane gjeld med 
verknad frå 01.01.2019. Vedtaket vert gjort med heimel i forskrift om kommunale vigsler. 



 
 
 
Rådmannen sitt framlegg til vedtak:  
Samnanger kommune innfører følgjande betalingssatsar for kommunale vigslar. Satsane gjeld med 
verknad frå 01.01.2019. Vedtaket vert gjort med heimel i forskrift om kommunale vigsler. 
 



 
 
 
 
Dokument som er vedlagt: 
Forskrift om kommunale vigsler 
Rundskriv Q-11-2017 om kommunale vigslar 
Betalingssatsar Kvam herad 
Betalingssatsar Orkdal kommune 
Betalingssatsar Sirdal kommune 
 
Kva saka gjeld: 
Med verknad frå 01.01.2018 overtok kommunane ansvaret for borgarlege vigslar. Vigselsmynde vart 
då overført frå domstolane til kommunane. Sak vedrørande dette vart handsama i kommunestyret 
16.11.2017 (sak 042/2017). Kommunestyret gjorde då mellom anna vedtak om kven i kommunen (i 
tillegg til ordførar og varaordførar) som skal ha vigselsmynde, og om kvar vigslar normalt skal 
gjennomførast (kommunehuset eller Samnangerheimen). Det vart vedteke følgjande om betaling for 
kommunale vigslar:  

1. Dersom brudeparet ønskjer at vigselen skal haldast ein annan stad enn på kommunehuset 
eller Samnangerheimen, må eventuelle ekstrakostnader for kommunen i samband med 
dette betalast av brudeparet.  

2. Dersom det vert gjennomført kommunal vigsel for andre personar enn dei som kommunen 
etter § 12 a i ekteskapslova pliktar å ha slikt tilbod til, må brudeparet betala eit gebyr som 
skal dekka kommunen sine kostnader.  

 
Reglar om betaling for kommunale vigslar står i Forskrift om kommunale vigsler. Der står det mellom 
anna følgjande:  

·  § 2, første ledd  - Vigselstilbodet skal vera gratis for kommunen sine eigne innbyggjarar og 
for personar som ikkje er busett i Noreg, men som oppfyller vilkåra for å inngå ekteskap 
her.  



·  § 2, andre ledd  -  Kommunen kan ta betaling for nødvendige meirkostnader dersom 
kommunen tilbyr vigsel ut over det vanlege tilbodet om tid og stad.  

·  § 3  -  Dersom kommunen tilbyr vigsel for andre enn dei som er nevnt i § 2, kan kommunen 
ta betaling for nødvendige kostnader til vigselen.  

·  § 4  -  Krav om betaling for vigslar etter § andre ledd og § 3, bør fastsetjast i eigne 
bestemmelsar.  

 
På bakgrunn av § 4 ovanfor, bør kommunestyret fastsetja bestemmelsar (gebyrsatsar) for 
kommunale vigslar. Desse gebyrsatsane bør frå og med 2019 inngå i kommunen sitt avgifts-/ 
gebyrhefte.  
 
Det går fram på side 5 i Barne- og likestillingsdepartementet sitt rundskriv Q-11/2017 at kommunen 
for eksempel kan krevja dekka kostnader til transport, oppvarming av lokale og utgifter for vigslaren. 
Det er ikkje høve for kommunen til å ta betaling ut over dekning av nødvendige (meir)kostnader. 
 
Betalingsbestemmelsar i andre kommunar  
Rådmannskontoret har sett på betalingsbestemmelsane i nokre andre kommunar.  

·  Kvam herad har relativt detaljerte betalingsbestemmelsar, sjå vedlegg.  
·  Orkdal kommune har litt mindre detaljerte betalingsbestemmelsar enn Kvam herad, sjå 

vedlegg.  
·  Sirdal kommune har endå enklare betalingsbestemmelsar enn både Kvam og Orkdal, sjå 

vedlegg.  

 
Som det går fram av den vedlagte oversikta, varierer betalingssatsane ganske mykje frå kommune til 
kommune.  
 
Vurderingar og konsekvensar:  
Førebels har det Samnanger kommune gjennomført svært få vigslar, og betalingssatsane for 
kommunale vigslar vil neppe ha særleg økonomisk betydning for kommunen. Likevel bør kommunen 
ha betalingssatsar som gjer at me får dekka dei kostnadene det er høve til å krevja betaling for.  
 
Rådmannskontoret si vurdering er at det vil vera fornuftig for Samnanger å ta utgangspunkt i Kvam 
herad sin betalingsmodell, men i ei litt forenkla form og med litt andre satsar. Rådmannen sitt 
framlegg til betalingssatsar for Samnanger følgjer nedanfor.  
 



 
 
 
 
 
 
 


